Demenca

Cfaré éshté demenca?

Demenca nuk éshté njé sémundje né vetvete, por éshté njé term i pérdorur pér té pérshkruar njé
grup simptomash. Kéto pérfshijné humbjen graduale té kujtesés, rénien e aftésisé pér té menduar
dhe arsyetuar, si dhe probleme me komunikimin. Kéto simptoma shkaktohen nga disa gjendje
dhe ¢rregullime.

Rreziku pér zhvillimin e demencés rritet né ményré dramatike me moshén, por ka shumé persona
né moshé té re me probleme demence.

Né fakt, demenca konsiderohet ndér sémundjet mé té keqginterpretuara ditét e sotme. Shumé
njeréz, né shumé vende, besojné se demenca éshté njé rezultat i paevitueshém i moshés dhe pér
pasojé nuk kérkojné trajtim pér familjarét e tyre, kur ata shfagin shenja t¢ humbjes sé kujtesés
apo simptoma té tjera té demencés. Té tjeré mendojné se ¢do episod harrese i atribuohet
demencés, por asnjé nga kéto pércaktime nuk éshté i sakté. Shpesh demenca ngatérrohet me
sémundjen Alzheimer.

Rreziku pér demencé pérfshin moshén, histori familjare, pérdorim té tepruar té alkoolit, réndim
té arterieve, presion té larté té gjakut, nivele té larta kolesteroli dhe duhanpirjen.

Shkage té demencés jané faktorét té cilét ¢ojné né démtim té neuroneve. Kur gelizat e trurit
démtohen, ato humbin aftésiné e tyre pér té komunikuar me qelizat e tjera duke shkaktuar
mosfunksionim.

Tipet e demencés
Tipet mé té pérhapura té demenceés jané:
Demenca Alzheimer/ sémundja Alzheimer éshté forma mé e zakonshme e demencés. Shkaku

nuk éshté identifikuar ende.

Demenca vaskulare éshté forma e dyté mé e pérhapur e demencave dhe i detyrohet goditjeve té
shuméfishta gé ndodhin né tru.

Demenca frontotemporale éshté e lidhur me njé atrofi t¢ dukshme apo tkurrje té lobeve frontale
dhe temporale né tru.

Demenca e trupit Lewy /sémundja e trupit Lewy shkaktohet nga trupat Lewy, té cilat jané
disa Iémshe anormale té proteinave té caktuara té vendosura brenda neuroneve.

Sémundja Creutzfeldt-Jakob éshté njé gjendje e rrallé, ku njé proteiné jonormale shkakton
shkatérrimin e gelizave té trurit dhe demencé.



Sémundja Huntington shkakton te pacientét e prekur lévizje karakteristike jonormale, té
guajtura chorea. Kéto lévizje pércaktojné edhe diagnozén. Gjithsesi, né disa raste mund té
shfagen edhe probleme me kujtesén.

Demenca alkoolike shkaktohet kur pacientét piné shumé alkool dhe zhvillojné mungesé té njé
prej vitaminave B.

Demenca e pérzier i referohet pacientéve qé kané té dhéna pér dy ose mé shumé tipe
demencash. Sémundja Alzheimer dhe demenca vaskulare jané kombinimi mé i zakonshém né
demencat e pérziera.

Stadet e demencés

Pérgjithésisht demenca kategorizohet né kategoriné e lehté, e moderuar dhe e réndé. Ndonjéheré
pacientét mund té duket sikur jané né dy stade né té njéjtén kohé, gjé gé varet nga simptomat qé
ata shfaqgin. Stadet e ndryshme té demencés nuk mund té pérdoren pér té parashikuar se sa shpejt
gjendja e dikujt mund té avancojé, dhe nése pacientét mund té géndrojné né njé stad pér shumé
vjet apo edhe pér pak muaj. Cdo pacient ka progres té ndryshém té sémundjes.

Né ményré mé specifike jané pércaktuar edhe stadet e méposhtme té demencés, té cilat pérdoren
shpesh kur diagnostikohet njé demencé progresive. Kéto stade pérfshijné:

Stadi 1: Nuk ka démtim; pacienti nuk ka probleme.

Stadi 2: Ka dyshime pér démtime t& mundshme; pacienti fillon té keté véshtirési, por gjithashtu
mund té funksionojé miré né ményré té pavarur.

Stadi 3: Démtim i lehté; pacienti fillon té keté probleme gé té funksionojé i pavarur.

Stadi 4: Démtim i moderuar; pacienti ka nevojé pér ndihmé né kujdesin pér veten sikurse edhe
pér aktivitetet e pérditshme.

Stadi 5: Démtim i réndg; pacienti éshté krejtésisht i paafté té funksionojné né ményré té pavarur.

